
Bikin Jinjina Wa Rundunar Mayakan Kasar Amirka Ta Musamman Ranar

Cikarta Shekaru 237 Da Kafawa

wani biki na musamman da
aka yi wa dakarun sojan
Amirka a Abuja ranar 10

ga watan Nuwamba, 2012, Jakadan
Amirka a Nijeriya Terence P. McCulley
ya ce, irin gagarumin KoKarin da
dakarun sojan Amirka ta musamman
ke yi wajen samar da tsaro a ofisoshin
Jakadun Amirka a ko’ina da ma
Nijeriya ya sa hankalin ma’aikatan
ya kwanta saboda isasshen tsaro.

Ya yi wannan bayani ne a wani
biki na musamman don karrama

sojojin a bikin tunawa da kafa
rundunar shekaru 237. Jakadan ya
ce, “Muna tinkaho da gudunmawar
da kuke baiwa al’'umma, muna
daraja ayyukanku, muna jin

dadin kasancewarku a cikinmu” in ji
Ambasada McCulley.

Bikin ya samu halartar
ma’aikatan ofishin jakadancin
Amirka a Nijeriya, da sauran manyan
baki. Tarihin fara bikin kafa dakarun
ya faro ne daga shekarar 1940, kuma an
kafa dakarun ne a ranar 10 ga

watan Nuwamba, 1775.

Alhakin dakarun ne su samar
da tsaro ga dukkan ofisoshin
Jakadun Amirka da ke duniya. Tun
cikin shekarar 1800, dakarun sojan
suka tsinci kansu a matsayin masu
tsaron rayuka da kayayyakin
Amirkawa, kamar yadda sakatariyar
harkokin Kasashen waje ta Amirka,
wato Hilary Clinton ta ce, “Dakarun
sojojin ba su dakata a waje guda ba,
sun tsaya wa Kasar Amirka, kuma
yana amfanar mu.” <

Terence P. McCulley
Jakadan Amirka A Nijeriya

ISaKon Jakadam

aisuwa Ga Masu Karatun
Magama. Shekarar 2012 ta
kasance mai muhimmanci
na dangantaka tsakanin Amirka
da Nijeriya kamar yadda muka ga
manyan baKi na ziyartar juna, da

ya hada da Sakatariyar Harkokin
Kasashen waje ta Amirka, Hilary
Clinton da ta kawo ziyara Nijeriya
a watan Agusta, 2012.

Huldodi daban-daban ne
kwamitoci da Kungiyoyi irin na
makamashi da tabbatar da gaskiya
da gwamnati mai kyau tare da
yarjeniyoyi na kasuwanci da sanya
jari domin Karfafa zumunci da ke
tsakanin Kasashen biyu.

Mujallar Magama na wannan
karon zai ta’allaka ne kan kiwon
lafiya da tabbatar da gaskiya da
kuma kasuwanci da Jari, da kuma
kira ga duk Kasashen da ke karbar
taimako, kamar Nijeriya da su
Kara azama wajen kare ko hana
yaduwar cutar Kanjamau da
sauran cututtuka.

Samar da ruwa da kuma
tsafta na da muhimmanci ga

’yan Nijeriya, kuma suna da
muhimmanci ga kiwon lafiya.
Akwai labari game da aikin
samar da ruwa da kuma tsafta
a Jihar Bauci a cikin wannan
Mujallar. Wannan shiri na da
nasaba da yaKi da cin hanci
domin tabbatar da cewa ’yan
Nijeriya sun samu abubuwan
more rayuwa.

Ina sa ran aiki tare da
abokaina ’yan Nijeriya a
shekara mai zuwa domin
hulda ta bangaren mulkin
dimokuradiyya da gwamnati
mai kyau da kuma kasuwanci
da zuba jari.

A yi hutu lafiya, kuma
Allah ya sa shekarar 2013 ta
zamanto cike da zaman lafiya
da ci gaba.

Ambasada Terence P. McCulley.

Sakatariyar Harkokin Kasashen Waje, Clinton ta yi kira ga Kasashen da ke karban taimako kan
cutar Kanjamau da su dada kwazo wajen kare yaduwar cutar da sauran shiri kan kiwon lafiya.

Daga Charlene Porter

akatariyar Harkokin

Kasashen Waje ta

Amirka, Hillary Clinton
ta ce a ranar 8 ga watan
Nuwamba, Kasar Amirka za ta
yi iya KoKarinta wajen ganin an
kawar da cutar Kanjamau a
wannan Karni. Yayin da ta yi
kira ga sauran Kasashe da masu
tallafawa da kuma sauran
Kungiyoyi na duniya da su
rungumi wannan manufa.

Shekaru 30 da gano Kwayar

cutar HIV wadda ke haifar da
cutar Kanjamau, mai kashe
garkuwar dan Adam, Clinton ta
ce a yanzu duniya ta samu wata
dama na kawar da cutar da kuma
kawo Karshen wahalhalun da
mutane ke sha da kuma hana
walwala da cutar ta janyo.
Clinton ta yi Karin bayani
kan abin da ake nufi da Karni
mara cutar Kanjamau da cewa,
shi ne wanda babu jaririn da zai
kamu da cutar Kwayar HIV da
mahaifan mahaifiyarsa; wanda

babu wani magidanci da zai kamu
da cutar saboda akwai shirin
kariya daga cutar, sannan duk
wani mutum da ya kamu da
Kwayar HIV zai samu kulawa
ta musamman da za ta hana
Kwayar zama cutar Kanjamau.
Da take jawabi a ma’aikatar
kiwon lafiya ta (NIH) da ke
Bethesda, Maryland, wadda
daya ce daga cikin ma’aikatun
kimiyya da ke kan gaba wajen
yaKi da cutar a duniya, Clinton
ta ce “da yawa suna ganin kawar

da cutar a wannan Karni abu
ne mai wuya, amma a yanzu
abu ne mai yiwuwa, saboda
ci gaba da aka samu a fannin
kimiyya wanda

Kasar Amirka ke

daukar nauyi tare kuma da
sabbin matakai da wannan
gwamnati ta dauka tare da
taimakon abokanta.”

A cewar bayanin baya-
bayan nan da shirin majalisar
dinkin duniya kan Kwayar HIV
da Kanjamau (UNAIDS) ta fitar,
aKalla mutane miliyan biyu da
digo shida (2.6) ne suka kamu da
Kwayar HIV a shekarar 2009, an
kuma samu raguwar aKalla mutane
dubu dari biyar (500,000) a cikin
shekaru goma da suka wuce.

AlKaluman na nuna cewa a
kimiyyance matakan kariya da
ake dauka suna amfani matuKa
wajen rage yaduwar Kwayar cutar.

Clinton ta ci gaba da cewa,
fadada wadannan matakai za
su taimaka sosai wajen cimma
wannan buri na samar da Karni
mara cutar Kanjamau. Sakatariyar
ta kuma ambata wasu matakai
uku da ta ce suna da matuKar
tasiri:
¢ Maganin hana jarirai kamuwa
da Kwayar HIV a yayin da suke
a cikin ciki (MTCT) da kuma
bayan haihuwa.
¢ Kaciyar maza, shi ma ya
nuna cewa wata kariya ce daga
Kwayar HIV.

e Kwayoyin magani da ake
baiwa masu Kwayar HIV na

Sakatariyar harkokin Kasashen waje ta Amirka, Hilary

Clinton a lokacin kamfen wayar da kai kan cutar Kanjamau
a Rasar Malawi.

taimakawa wajen kashe ko hana
Kwayar yaduwa a cikin jini,
sannan suna taimakawa wajen
hana yaduwarsa ta hanyar saduwa.

Kwanan nan Kasar Amirka
ta baiwa wasu ma’aikatun bincike
Dalar Amirka miliyan 50 domin
fito da muhimman bayanai da
hanyoyin kariya da za a iya
amfani da su a yankuna ko a
Kabilu daban-daban na duniya.
Clinton ta kuma sanar a ranar
8 ga watan Nuwamba an Kara
Dala miliyan 60 domin samar
da hanyoyin kariya a Kasashen
Sahara hudu.

BuKatar Clinton ta samar
da Karnin da babu Kwayar HIV
da Kanjamau, ta samo asali
ne watanni masu yawa bayan
majalisar dinkin duniya ta
gudanar da wani zama na
musamman, inda ta nemi
Kasashen duniya da su tabbatar
sun kawar da cutar ta hanyar
mayar da hankali da shugabanci
na gaskiya tare da hada hannu
da masu ruwa da tsaki a fannin
domin samar da kyakkyawar
matsaya.”

Kawo Karshen yaduwar

Kwayar HIV daga uwa
zuwa ga danta a shekarar
dubu biyu da biyar (2005)
na daya daga cikin burin da
aka tsayar a wannan taro na
watan Yuni na shekarar 2011
da majalisar dinkin duniya
ta shirya. Bayan wannan
sanarwa, matakin gaggawa
da shugaban Amirka ya
dauka ko ya bayar na

yaKar cutar Kanjamau shi

ne bayar da Karin Dalar Amirka
miliyan 75 domin kariya ga
yaduwar Kwayar a tsakanin uwa
da danta (MTCT). Wannan kudi
Kari ne kan Dalar Amirka miliyan
300 da sashen (PEPFAR) ke
samarwa a duk shekara domin kare
jarirai daga cutar.

Wannan sashe na PEPFAR
an kafa shi ne a shekarar 2003,
ya kuma kasance babban mataki
da wata Kasa ta dauka domin
yaKar Kwayar a duniya.

Majalisar dokokin Amirka ta

sake sabunta wannan tsari a
shekarar 2008. Ta kuma amince

da a kashe Dalar Amirka biliyan

48 a kan Kwayar HIV da Kanjamau
a shekarar 2013.

Manyan jami’ai a hukumar
UNAIDS, sun yi murna da
wannan sanarwa ta Clinton.
“Shugabannin gwamnatin
Amirka suna bakin KoKarinsu
wajen yaKi da Kwayar HIV da
Kanjamau tun daga lokacin da aka
gano cutar ya zuwa yanzu. Dole
a yaba masu a bisa wannan abin

Duba shafi na 20

Matasa Ke Wayar Da Kan AI’'umma A Kan Cutar
HIV Da Kanjamau Ta Hanyar Waka

Daga Angela Colson, CDC Nijeriya
yayin bikin yaKi da

cutar Kanjamau ta duniya,

sashen jakadancin
Amirka a Nijeriya ya shirya gasar
wakKoKi mai taken “kawar da
Kwayar HIV da Kanjamau a
wannan Karni.” Dalibai daga
makarantu goma sha shida ne a
Abuja suka yi amfani da litattafan
da ke bayani kan Kwayar HIV da
Kanjamau wajen shirya wakoKi
da ke nuna fahimtarsu da kuma
Kaunarsu ga samar da Karni da
babu Kwayar HIV da Kanjamau a
cikinsa, musamman a Nijeriya.

Sakandaren gwamnati da
ke a Gwarimpa ne ta zama ta
daya a gasar. Hukumar bada
taimakon gaggawa ta Kanjamau
wato PEPFAR a Nijeriya da
USAID da sashen kula da
cututtuka na Amirka a Nijeriya
da kuma sashen tsaro na Amirka

ne suka dau nauyin wannan gasa.

Jakadan Amirka a Nijeriya,
Terence P. McCulley shi ne
alKalin gasar kuma ya yi jawabi
a wajen. “Ranar Kanjamau ta
duniya, rana ce ta tuna miliyoyin
rayuka da suka salwanta
sakamakon cutar Kanjamau.

Yana kuma ba mu damar yaba
wa dauriya da masu dauke da
Kwayar HIV ko cutar Kanjamau
da ake nunawa a kullum” in ji shi.

“Domin nuna goyon baya
ga wadannan mutane, Amirka za
ta tabbatar da an samar da Karni
mara cutar Kanjamau.”

Ya ci gaba da yi wa
mahalarta taron jawabi cewa, “a
Karni masu yawa matasa su ne
Kashin bayan kowane ci gaba.
Kasantuwarku a nan yau, ya nuna
matuKar niyyarku ta kasancewa
cikin wannan gwagwarmaya ta
samar da Karni mara cutar

Kanjamau.”

Victor Ogbodo, mai rikon
kujerar shugabancin Kungiyar
C-Change da Eze Ezekwesili
kodinetan gasar a Nijeriya suna
daga cikin alKalai a wajen gasar.

Bikin ranar Kanjamau ta
duniya yana zuwa ne a kowace
ranar daya ga watan Disamba ta
kowace shekara. Kuma dama ce
ga mutanen duniya su hada kai
wajen yakKi da cutar kanjamau.
Haka kuma su nuna goyon
bayansu ga mutanen da ke fama
da Kwayar Kanjamau sannan a
kuma tuna da wadanda suka
mutu a sakamakon kamuwa
Duba shafi na 20

Al’ummar Da Ba Ta
Da Kanjamau

jawabinta na ranar

8 ga watan Nuwamba,

Sakatariyar Harkokin
Kasashen Wajen Amirka ta yi
kira ga gwamnatin Amirka da
na sauran Kasashe da su yi
amfani da nasarorin da aka
samu a kimiyyance wajen
samar da Karnin da babu
cutar Kanjamau. Wanda zai
nuna cewa babu jaririn da
za a haifa dauke da cutar
Kanjamau.

Duba shafi na 23

Bizar Amirka Da Kulawa Da Ayyukan Al'ummar

Amirka A Nijeriya

Bayanan Da Matatiyi Ke Bukatar Sani

fishin Jakadancin
Amirka na mai bayyana
sharuddan da ake bi
wajen sabunta takardar dan
Kasa ga mabuKaci da kuma wanda
ke son shiga Kasar Amirka.

Ana tunatar da Amirkawa,
cewa duk ayyukan da ba na
gaggawa ba ne, kamar sabunta
Fasfo na Amirka wanda ana bayar
da shi ne a bisa amincewa da
ganawa da mai son Fasfon.

Akan nemi ganawa da
mabuKacin Fasfo din ne idan
ya ziyarci adireshin nan: https://
evisaforms.state.gov/libraries/
nigeria/487468/pdfs/CRBA-
checklist-and-Procedure.pdf.

Ana shawartar Amirkawa
matafiya da su riKa shiri tun wuri,
ana buga Fasfo
din Amirka ne a can Kasar,
kuma yakan dauki mako 2
zuwa 3 kafin a kammala.

Duk mabuKacin bizar
Amirka, dole ne ya mallaki
Fasfo da bai gama aiki ba.

Sharuddan Hukumar
Shige da Fice na Kasar
Amirka da sauran Kasashe
ya buKaci cewa, dole ne
Fasfo ya kasance aikinsa bai
Kare ba na watanni 6 mai
zuwa. Idan kuma Fasfo dinka

zai Kare cikin watanni 6, kafin ka
yi tafiya, to, wajibi ne ka sabunta
shi kafin neman izinin fita.

Tsarin da masu neman
shiga Amirka ke yi a ofishin
Jakadancin Amirka da ke Nijeriya,
akan yi ne ta hanyar bin wata
hanya da ake kira U.S. Travel Doc.
website. Dole ne mabuKacin shiga
Kasar Amirka ya bi ta wannan
adireshi kai tsaye. Domin samun
Karin bayani game da neman
izinin a Legas ko Abuja, za a
samu Karin bayani a wannan
adireshin:/http://nigeria.usembassy.
gov under the “visas” tab.
Ofishin Jakadancin Amirka a
Nijeriya, na mai baiwa matafiya
shawarar cewa su rika neman
izinin ganawa da su a ofishin

don guje wa wadanda ba
aikinsu ba ne.

Duk mabuKacin neman
ganawa ba zai wuce kwanaki 10
ba, zai samu biyan buKata.

Domin neman a canza ranar
ganawa, sai a ziyarci wannan
adireshi: www.ustraveldocs.com/
ng/ sai kuma a nemi gurbin da
aka nemi izinin ganawa tun
farko. A bi duk sharuddan da
ake nema a wannan shafin.

Ana kuma iya tuntubar cibiyar
masu neman izini da ke da
lambar tarho kamar haka (+234)
9460-1748.

Ya dace mabuKata izinin
shiga Amirka su san cewa
yakan dauki kwanaki 3 ne kafin
a buga takardar Biza. Saboda
yawan Biza da sauran ayyuka,
yakan dauki lokaci mai tsawo

wajen samar da Bizar. A don
haka, ofishin Jakada ke bayar
da shawara ga mabuKata bizar
da su daina gudanar da
shirye-shirye na tafiya sai sun
tabbatar da cewa Fasfo da Bizar
suna hannunsu.

Duk wani mai niyyar
tafiya da ke buKatar tambaya
ko wani bayani kan neman
Biza, sai ya tuntube mu a
wannan adireshin: LagosNIV@

state.gov ko zuwa Consulate
Abuja@state.gov.

akiliyar kasuwanci ta Amirka, Florizelle Liser a hagu take gaisawa da ministan kasuwanci na Nijeriya, Olusegun Aganga daga dama a lokacin

ani taro. A tsakiyar su kuma jam’in ofishin jakadanci ne, Jim McAnulty. Idika Onyukwu ne ya dauki hoton.

Kulla Kawance Na Kasuwanci

ataimakin mai
wakiltar Kasar Amirka
kan kasuwanci a

Afirka, Florizelle B. Liser ta
hadu da Ministan Kasuwanci da
Sanya Jari na Nijeriya Olusegun
Olufoyin Aganga ranar 4 ga watan
Disamba, 2012 ne suka tattauna
kan ci gaban da aka samu lokacin
taro karo na 7 kan yarjejeniyar
kasuwanci da saka jari tsakanin
Kasar Amirka da Nijeriya (TIFA)
a Abuja. Mis Liser da Dokta
Aganga sun tattauna kan lamurra
da dama da suka shafi kasashen

Hanya Mafita

biyu da ya hada da hanyoyin
kasuwanci, hadin kai a Kungiyar
Kasuwanci ta Duniya (WTO),
al’lamuran da suka shafi kasuwanci
da muhalli da aiwatar da dokar
ci gaba na Afirka (AGOA), da
damar mallakar kayayyaki da
yanayin habaka Kawance na jari
tsakanin Amirka da Nijeriya.
Nijeriya ita ce babbar Kasa
ta 14 wajen kasuwanci. A shekarar
2008 an yi cinikin Dalar Amirka
biliyan 42 da miliyan 2, inda aka
samu Karin kashi 18 idan aka
kwatanta da shekarar 2007.

“A KarKashin TIFA, mun yi
aiki tare da hadin kai da Nijeriya
na shekaru da dama inda ake
samun ci gaba kan muhalli
don kasuwanci” Liser ta ce.
“Kasuwanci da saka jari da
Amirka ke yi Da gwamnatin
Nijeriya tana yi ne don habaka
kasuwanci da tattalin
arziKin Nijeriya. Muna amfani
da yarjejeniyar da ke tsakanin
Amirka da Nijeriya (TIFA) don
ci gaba da fadada tattalin arziKi
ga ma’aikata da manoma da
’yan kasuwa da sauran

mabuKata da ke Kasashenmu.”

TARIHI

Jimlar kudin kasuwanci
da ke tsakanin Amirka da
Nijeriya a 2011 ya tasar ma Dalar
Amirka biliyan 38 da miliyan
5, akasari saboda kasuwancin
fitar da man fetur. Amirka ta yi
cinikayya da Nijeriya da kud
insu ya kai Dalar Amirka biliyan
33 da miliyan 7 a shekarar 2011,
kuma akasari na man fetur ne.
Kasuwancin da ba na man fetur
ba da Amirka ta yi da Nijeriya ya
shafi harkar kayan gona ne, kamar
cocoa, da ganyen taba da rubba
da hatsi. Kayayyakin da Amirka
ta sayar wa Nijeriya ya kai na

Tambaya - Ta wacce hanya
AGOA ke amfanar ‘yan Nijeriya
da sauran Kasashen Afirka?

Amsa - AGOA ya kasance
bangaren dokar ci gaban
kasuwanci ta 2000. Yana
sama wa Kasashen Afirka
wani yanayi mai sassauci na
gudanar kasuwanci a Amirka
har zuwa ga kowace Kasa ko
nahiya wadanda babu
yarjejeniyar kasuwanci. Yana
jaddada gudanar da gyara, da
samar da damar samun bashi a
Amirka da kuma Kwarewa,
har wa yau da gudanar da
tattaunawa kan kasuwanci
da saka jari ta hanyar
kasuwanci da tattalin

Sakatariyyar Harkokin Kasashen Waje ta Amirka, Hilary Clinton take lacca a wani taro

kan ci gaba a Afirka a dakin taro na Ronald Reagon dake Washington.

Dalar Amirka biliyan 4
da miliyan 8 a shekarar 2010.

arziKi a tsakanin Amirka da
nahiyar Afirka.

T- Ta wace hanya
kamfanonin Amirka ke amfana?

Amsa - Ta hanyar KirKiro
da abubuwan moriya ga
Kasashen Afirka ta yadda za
su aiwatar da tattalin arziKi
da gyaran dokar harkokin
kasuwanci. AGOA na
taimakawa wajen samar da
damar kasuwanci mai Kwari
a Afirka saboda sama wa
kamfanonin Amirka
abokan cinikayya.

T- Me ya sa ake buKatar
Kudurin AGOA 1II?

Amsa - Ana buKatar
Kudurin AGOA 1II ne saboda

Nijeriya ta kasance Kasa

mafi girma da take sayen
Duba shafi na 21

inganta wasu bangare da ba

a fayyace ba a dokar AGOA L.
AGOA II bangare ne na

dokar kasuwanci na shekarar
2002 wadda shugaban Kasar
Amirka na da, Bush ya rattaba
hannu ta zama doka a ranar

6 ga watan Agusta, 2002.

T - Wadanne irin sharudda
aka gindaya wa Kasashen
Afirka domin shiga shirin?

Amsa - Mai yiwuwa
shugaban Kasar ya zabi
nahiyar Afirka ne saboda ta
samu cancantar amfana da
dokar, idan suna samun
nasara a wannan fannin:
KirKiro da kasuwanci bisa

Duba shafina 19

Ambasada Terence P. McCulley
Jakadan Amirka A Nijeriya.

lokacin da Kasashe

sama da dari da arba’in

suka taru a ranar 9 ga
watan Disamba domin sanya
hannu a Kudurin majalisar
dinkin duniya na yaKi da cin
hanci (UNCAC), wannan ya nuna
cewa hadin kan gwamnatoci zai
taimaka sosai wajen yaKi da cin
hanci da rashawa.

Tun daga wannan lokaci,
wasu Kasashe masu yawa sun
biyo sahu inda suka rattaba
hannu kan wannan Kuduri. A
yau akwai kasashe dari da sittin
da hudu da suka rattaba hannu
a kansa. Hakan ya nuna cewa
wannan Kudiri na daya daga
cikin Kudurorin da suka fi
samun goyon baya a duniya
saboda illar da cin hanci ke
haifarwa ga al’'umma.

Matakai biyu aka dauka a
wajen taron dangane da cin

YaKkar

hanci, inda aka mayar da
hankali a kan hukunta masu
bada rashawa musamman yayin
gudanar da kasuwanci ta hanyar
rashin gaskiya. Akwai buKatar
hukunta masu karbar rashawa.
Wadanda ke amfani

da matsayinsu.

Har ila yau, an kuma
tattauna hanyoyin hukunta
wadanda ke kulle aljihunsu,
amma suke satar dukiyar Kasa
da ta jama’arsu. Wanda hakan
ke hana gwamnati sama wa
jama’a abokan more rayuwa,
ciki har da magunguna da sauran
kayayyakin kiwon lafiya ga
marasa lafiya da tsofaffi, da
samar da ilimi ga yara da gina
masu gidaje.

Wannan mugun hali na
kawo cikas ga tattalin arziKin
Kasashen da abin ya shafa.

Babu wata Kasa da ta tsira daga
cin hanci. Idan ana son a rage cin
hanci a Kasashe, musamman a
sashen tattalin arziKi da

Tsafta Da
Magunguna Na lya
Zama Kariya Ga
Cututtukan Da Ke
Halaka Yara

Hukumar yaki da cutar
sanyi ta “neumonia”’ (GCACP),
mai hadin gwiwa da
gwamnatocin Kasashe sama
da 40 da kuma Kungiyoyi
masu zaman kansu ta mayar da
hankali ta yadda za ta kare yara
daga wannan cuta.

Wannan Kungiya tana

daukar nauyin ranar cutar
sanyi ta duniya a duk ranar 12
ga watan Nuwamba ta kowace
shekara domin wayar wa da
al’'umma kai su san wannan
cuta ita ta fi halaka yara Kanana
a duniya, musamman ’yan Kasa
da shekaru biyar da haihuwa.

A Kalla kashi casa’in da
tara na rasuwa da ake yi a
Kasashe masu tasowa, yara

kuma a fannin tsaro dole ne
hukuma ta tabbatar ta sanya
dokokin yaKi da cin hanci masu
tsanani saboda masu cin hanci
ko rashawa su sani, cewa ba su
da wata kariya. Amirka ba ta yi
wa dokar hana cin rashawa rikon
sakainar kashi. A shekarar 2011,
sashen shari’a na Amirka ya yi
nasara a kan ma’aikatan

Kasashen waje. Suna kuma
nuna masu cewa aikata laifin
cin rashawa a Kasar waje
dai-dai yake da bada rashawa
a cikin gida.

Wannan mataki ya
taimaka matuka wajen kare
wasu Kasashe daga sharrin da
ke tattare da cin hanci da
rashawa kamar yadda yake da

gwamnati 1,107 a fannoni daban-
daban saboda kama su da laifin
cin rashawa da neman a ba su
hanci da cin hanci da karkatar da
dukiyar gwamnati ko kuma yin
kasuwanci ba bisa Ka’ida ba.
Haka kuma Amirka ce
Kasa ta farko a duniya da ta
taba hukunta ’yan Kasarta da
suka baiwa jami’an wata Kasa
rashawa a yayin gudanar da

kasuwancinsu. Ta kuma yi amfani

ne da dokar cin rashawa (FCPA)
ta shekarar 1977. Wannan doka
ta FCPA a kowace shekara tana
baiwa Amirka damar kammala
da hukunta kamfanonin da ke da
hannu wajen bada rashawa a

muhimmanci a hukunta masu
bada rashawa domin hana su
gurbata al'umma haka nan
akwai buKatar a hukunta
jami’an gwamnati da ke amfani
da matsayinsu wajen karbar

rashawa da satar kudin al’'umma.

Duk jami’in da ya saci kudin
hukuma ko na tsaro an rigaya
an tsare shi domin zai taimaka
wajen aiwatar da kowane

irin laifi.

Domin tabbatar da zaman
lafiya da kuma tsaro da ci
gaban al’'ummarta, dole ne
Nijeriya ta yaKi cin hanci da
rashawa. Amirka a shirye take
ta hada kai da hukumomin

Duba shafina 21

miliyan daya da dubu dari uku
ne suka rasu a sanadiyyar
cutar sanyi ta “neumonia’ a
shekarar 2011 kacal.
Hukumar GCACP ta ce
ana iya kare yara daga cutar,
sannan kuma akwai maganinta.
Idan aka yi amfanni da
wadannan Ka’idoji, da za a zana:
Tabbatar da an wadatar da
isassun magani, hanya ce ta
kawar da cutar sanyi, wannan
mataki ya taimaka matuKa a
shekarun baya. Kasar Kongo
na daya daga cikin Kasashen
da kwanan nan suka fara bada
rigakafin wannan cuta, kuma
ana sa ran za a yi wa yara
sama da dubu dari da sittin da
hudu ’yan shekaru daya zuwa
biyu kafin Karshen shekarar nan.
Mataki na biyu, dole
iyayen yaran su tabbatar da
cewa an bi Ka’idojin yin
rigakafin. “Akwai buKatar
iyaye da kuma yankunan da
suke, su tabbatar yara ’yan
watanni biyu zuwa sha daya
an yi masu allurar rigakafi.”
Sauran matakan kariya
da Kungiyar yaKi da cutar
sanyi ta duniya ta ba da shawara
a kai, sun hada da:
* Shayar da jariri nonon uwarsa.
* Wanke hannu da ruwa mai
kyau.
e Tsaftace wurin zama.
¢ Yin amfani da kayan gina jiki.
e Kauce wa hayaki da duk wani
abu mai gurbata yanayi.

Duba shafi na 23



Inganta Ruwa Da Tsafta A Jihar Bauci

ranar 27 ga watan
Nuwamba, 2012 ne
gwamnatin Amirka
ta sanya hannu na fahimtar
juna da gwamnatin Jihar Bauci
domin samar da hanyoyin
samun ruwa da kuma tsafta
a Jihar Bauci ta hanyar
Kawance da hukumar samar
da ci gaba na Kasa da Kasa
na Amirka (USAID).
Gwamnan Jihar Bauci,
Malam Isa Yuguda da Jakadan
Amirka a Nijeriya Terence
McCulley da kuma Daraktan

USAID, Dana Mansuri ne

suka sanya hannu a yarjejeniyar.
Yarjejeniyar ta samar da

shimfidar gaskiya domin

aiwatar da Kawance na fiye

da shekaru 3 da kuma

gudanar da tattaunawa don

taimakawa wajen ci gaban

Jihar Bauci. Tun farko,

Ambasada McCulley ya ce:

“Wannan aiki na samar da

ruwa a Birni na da muhimmanci

ga ofishin Jakadancin Amirka

a Nijeriya saboda aniyarsa ta

samar da ruwan sha mai tsafta da

kuma rage kamuwa da
cuta a dalilin rashin ruwa mai
tsafta. Samun ruwa mai tsafta,
wanda ba a gurbata ba na
inganta lafiyar dan Adam
kuma yana rage kamuwa da
cutar da ke da nasaba da ruwa.
Magidanta da yawa a
Jihar Bauci, har ma da cikin
garin Bauci, ba su da isasshen
ruwa, kuma mutane 17,000
ne kawai ke da ruwan famfo a
cikin mutane 600,000. Da
taimakon hukumar USAID ta
Duba shafina 23

Daga Gabrielle O’Meara
da Lisa Esapa, Cibiyar
yaKi da kare cututtuka
na Kasar Amirka

ibiyar Kasar
Amirka na kare
cututtuka
(US-CDC) tare da
hadin gwiwar
hukumomin kiwon
lafiya ta Nijeriya, da
cibiyar kare
yaduwar cuta na
Nijeriya (N-CDC)
da hukumar kiwon
lafiya matakin farko
(NAPHCDA), da ma’aikatar
kiwon lafiya (FMHOH),
tare da Kungiyoyin yaKi da
cutar foliyo na Kasashe,
kamar Kungiyar lafiya ta
duniya (WHO), kwanakin baya
suka shirya taron horarwa na
mako biyu don gina hanyar da
za a bi wajen magance yaduwar
cutar foliyo. Kungiyar dakatar

da yaduwar cutar foliyo (N-Stop)

ta shirya horo daga ranar 16
zuwa 27 na watan Yuli a

ofishin CDC/Field Epidemiology

and Laboratory Training
Programme da ke Asokoro,
Abuja. An gudanar da lacca
wadda Dakta Patrick Nguku
na NFELTP da Dokta

Shirin Horon Tsayar Da Yaduwar

Cutar Foliyo (N-

STOP): Kawancen Kasa

Da Kasa Don Tsayar Da Yaduwar
Cutar Foliyo A Nijeriya

Dokta Zannal Khan daga
Kungiyar Kiwon Lafiya
ta duniya a dama yake
horar da wasu kan yadda

za su gudanar da aikin
foliyo a garuruwa.

Abdulsalami Nasidi, Darakta
N-CDC da Dokta Okey
Nwanyawu, US-CDC
Nijeriya, da kuma Dokta Frank
Mahoney, daga US - CDC.
Shirin N-Stop an kafa shi
ne don ya zamanto kamar
WHO/CDC, wato shirin tsayar
da yaduwar cutar foliyon,
wanda ake dauka da
kuma koyar da daruruwan
ma’aikata Kwararru ta
fannin kiwon lafiya wad
anda suke sanya kansu don
agazawa wajen kawar da
cutar foliyo. Kasar Pakistan
ce ta fara rungumar irin
wannan shiri na N-Stop

a 2011; An yi amfani da

yadda Kasar Pakistan ta
rungumi shirin don aiwatarwa a
Nijeriya. An samu nasarar
gudanar da shirin na N-Stop a
Nijeriya ne saboda hadin kai

da aka yi da masu ruwa da
tsaki a shirin na Kasar da

kuma na Kasashen waje

wadanda suke agazawa

Afehanistan da Pakistan). A Afirka, Nijeriy
ce kadai Kasar da ba ta shawo kan ciwon shan
inna ba. A dalilin haka, akwai yiwuwar cewa
Kasashen da ke maKwabtaka da Kasar, cutar ta
yadu zuwa garesu. Daga 16 ga watan Agusta,
2012, an tabbatar da cewa, an samu kamuwa da
ciwon foliyo har sau 83 a Nijeriya, a wannan
shekara, idan aka kwatanta da kamuwa da
ciwon sau 26 a shekarar 2011.

wajen gudanar da shirin. An
gudanar da horon ne ga wasu
kebabbun al’'umma, kamar
masu karatun digiri na shirin
FELTP, wadanda su za a rika
tuntuba game da shirin N-Stop.
NFELTP, mazauna Nijeriya

ne wadanda ke da Kwarewa a
harkar kiwon lafiya, kuma sun
Kware a fannoninsu na kiwon
lafiya, musamman kan gano da
kuma daukar mataki kan duk
barazana ta kiwon lafiya, su
kuma yi amfani da kimiyya da
Kididdiga don shirya aiwatar
da kiwon lafiya.

NFELTP hadin gwiwa
ne tsakanin ma’aikatar kiwon
lafiya ta tarayya da na gona da
jami’u da kuma Kungiyoyin
gida da na waje. Tsarin shirin
N-Stop, shiri ne na samo
bakin zare don Karfafa kawar da
cutar foliyo a Nijeriya da kuma
sanya ido kan kiwon lafiya.
Horon na mako biyu, ya Kunshi
lacca da sanin makamar aiki
da kuma tattaunawa tsakanin
masu karbar horon.

Ban da mayar da hankali ta
fuskar allurar rigakafi da
kawar da cutar foliyo da kuma
sanya ido kan shanyewar jiki
horon ya Kunshi koyo da
mulki da kuma tafiyar da
gaskiya irin na aiki tare, da
magance matsala da samun
tsari na sadarwa don tabbatar
da cewa mahalarta horon a
shirye suke su kasance masu
sanya ido masu zaman

kansu, kuma
masu kula da
shirin allurar
rigakafi tare
da kulawa
wajen inganta
tsari
da sanya ido
kan masu
kula da
magunguna.
Wadanda suke
samun horo
daga shirin
NFELPT sun
fi zama cancanta na gudanar da
aikin, domin sun fi laKantar aikin
a jihohin da ke dauke da Kwayar
cutar foliyo, kuma sun fi fahimtar
yaren al’'ummar.
Bayan kammala horon mako
biyu na masu
tuntuba ko Kwararru su 40
na N-Stop, an tura su
garuruwa wato Kananan

hukumomin da ke

dauke da yawan cutar foliyo a
ranar 1 ga watan Agusta, 2012.
Aikinsu ya kunshi gano inda
ake fama da yawan cutar foliyo
da kuma inda makiyaya suke,
nemo yaran da ba a taba yi
musu allurar foliyo ba, don a
tura masu bayar da allurar su
ba su da kuma gudanar da

Duba shafi na 22

Adefumilayo Tejuosho ‘yar majalisar dokojin Jihar Legas take jawabi lokacin wani taro kan gallaza wa mata a Legas.
Ayodele Durodola ya dauke hoton.

’Yancin Mata Ma, ’Yancin Dan-Adam Ne

Daga Bene Uche, Jami'ar Aladun

ashin Kula da Jama’a
na Karamin ofishin

Jakadancin Amirka da ke

Legas, tare da hadin gwiwar
wata Kungiya mai zaman kanta
da ke Legas suka gudanar da
sha’ani na yini guda don fara
wani babban sha’anin na
kwanaki 16 wanda ofishin
Jakadancin Amirka
ya dauki nauyi a kan yaKi
da cin-zalin mata Karfa-Karfa.
Mutane da dama sun
halarci taron da suka hada da
Kungiyoyin farar hula da
manema labarai da matan da
ake zalunta da aka gudanar
ranar 25 ga watan Nuwamba,

a bana don tunawa da ranar
kawar da cin-zalin mata.

Tun shekarar 2000,
al’'ummar Duniya ke tunawa
da ranar don jaddada cewar,
cin zarafin mata, cin zarafin
’yancin dan Adam ne.

A bayanin maraba, Jami’ar
Huldar Jakadanci, Rhonda
Watson, ta nuna cewa cin
zarafin mata ba kawai a
Nijeriya ake yi ba, amma duk
Duniya ana cin zarafinsu,

tsakanin duk al’'ummar duniya.

Ta ce, shugaba Obama
ya jaddada irin muhimmancin
da ke akwai wajen yin KoKarin
yaKi da cin zarafin mata ko
’yammata. [ta ma sakatariyar

harkokin Kasashen waje,
Hilary Clinton, ta ce,
‘“’yancin mata shi ne ’yancin
dan-Adam,” cin-zalun mace
na sanyawa ta zama mara
mutunci da daraja.

Wata da ta yi jawabi,
kuma babbar Darakta a wata
Kungiya mai suna “Acts
Generation Organisation” ta
yi bayani kan abin da ke
wakana a Afirka, musamman
a Nijeriya. Ta nuna cewar,
rashin fahimta, da rashin
ilimi kan ’yancin shari’a da
al’ada da camfi na daga cikin
dalilan da ke janyo cin zarafin
mata. Misis Mathew ta ce ya
dace a sake duba sashin tsarin

mulki da ya yi magana kan
cin zarafin mata.

Shi ma Mista Lanre Olusola,
wani malami na matan da ake
gallazawa ya yi bayanin irin
barnar da aka yi wa mata ta
hanyar wahalarwa a zuci da
ruhinsu.” Ya kuma lura da
cewar, akan gallaza wa mata
da maza, lamarin da kan sanya
su cikin mummunan yanayi
da ka iya juya musu tunani.

Ya dace a samu taimako ko
hadin kan kowa, kuma iyaye
su sa ido wajen tarbiyyantar da
yaransu. Ita ma mataimakiyar
kakakin majalisar dokokin

dabaibaye Kudurin, a Jihar
Legas da kuma yadda lamarin

ya kawo hadin kai tsakanin iyali.

Wata da aka gallazawa,
amma ta nemi da a sakaya
sunanta ta yi bayanin irin
mawuyacin halin da ta shiga,
lamarin da ya sanya mahalarta
taron zubar da hawaye. Ta
bayar da labarin dukan da ta
sha da mawuyacin halin da
ta shiga da halin ni’yasu
da ta tsinci kanta har Allah
ya kubutar da ita.

Esther Ajayi wata jami’ar
lafiya a ofishin Karamin
jakada, ta bayar da haske game

jihar Legas, Honorabul
Adefumilayo Tejuosho wacce
ta gabatar da Kudurin yaki da
gallaza wa mata a Jihar Legas,
ta bayyana yadda ’yan uwanta
maza suka bata goyon baya
aka mayar da Kudurin ya
zama doka. Har ila yau,

Misis Tejuosho ta bayyana
yadda irin sarKaKiyar da ta

da yadda iyaye za su taka
rawa wajen hana sanya
yaransu cikin mawuyacin
hali, tare da bayar da tallafin
da yaran ke buKata
musamman na ilimantarwa.
Filin tambaya da amsa,
ya nuna irin halayen jami’an
tsaro na ’yan sanda game

Tsarin Amirka Wajen
Karewa Da Daukar
Mataki Kan Cin Zarafin
Mata A Duniya

ukumar USAID ce ta
KirKiri wannan tsarin
tare da sauran

hukumomin gwamnatin Amirka,
sakamakon umarni da shugaban
Kasa ya baiwa duk hukumomin
gwamnati su tabbatar an aiwatar
a Kasashen waje.

Tsarin ya zayyana yadda
za a bi don magance cin zarafin
mata kamar haka:

* A Kara azama wajen
gudanar da kariya kan cin zarafin
mata da daukar matakai da
suka dace tsakanin hukumomin
gwamnatin Amirka da masu ruwa
da tsaki.

* A sa Kaimi wajen tabbatar
da ganin ana daukar matakan
kariya kan cin zarafin mata a
ayyukan gwamnatin Amirka.

* A inganta samun bayanai
da bincike domin ganin an kare
kuma an dauki matakin da ya
dace kan yaKi da zaluntar mata.

* A fadada shirin gwamnatin
Amirka da ya yi bayani kan
cin zarafin mata.

An Kayyade cewar, a cikin
mata 3 a duniya an taba dukan
guda daya, ko tilasta mata yin
jima’i ko kuma an ci zarafinta
ta wata hanyar a rayuwa. An fi
samun rahotanin cin zarafin
mata tsakanin makusanta a
duniya. Sauran yanayin cin
zarafin mata, ya Kunshi safarar
mata, fyade, da ya hada da
fyade a matsayin dabarar yak
1 da kuma wasu miyagun al’adu,
kamar auren dole ko auren wuri
da kaciyar mata, da kuma
kisan-gilla.




ashin Hulda da Jama’a
na Karamin ofishin
Jakadanci na Amirka

da ke Legas ya shirya wasannin

motsa jiki a kusa da gidajen
’yammata da ake kira “Kick
like a girl,” da ke makarantar
kwalejin “St. Gregory, Ikoyi
Legas, kuma ‘yammata masu
shekaru 8 zuwa
14 ne suka
halarci
wasannin.
Wadanda
suka agaza
wa wasannin,
sun hada da
Kungiyar
wasannin motsa
jiki na Nijeriya
da kamfanin
sadarwa na
MTN da
Kungiyar
wasannin motsa
jiki na mata da
malamansu da

wadanda suka amfana da shirin

wasanni na Amirka.

A jawabin maraba da
ta gabatar, PRO Rhonda
J. Watson ta ce, a watan
Fabrairu na 2012, sashin
harkokin waje na Amirka ya
bayar da sanarwar za a
rika sanya mata da ’'yammata
wajen difilomasiyyar wasanni.
“Wasannin motsa jiki na da
muhimmanci a rayuwarmu,
kuma masu gudanar da
wasannin samun ilimi masu

amfani kamar ladabi da aikin
hadin kai da hakuri a duk
inda suka tsinci kansu. Misis
Watson ta ce maKasudin
gudanar da wasannin shi ne a
taimaka wa ’'yammata su san
ciwon kansu, su kuma yi
alfahari da kansu, sannan su
samu damar shiga ayyuka

daban-daban na makaranta
da kuma unguwanninsu.

A sha’anin wasannin an
nuna hoton bidiyo kan “Kick
like a girl,” wanda ya nuna
labarin wasu ’'yammata da
ke samun nasara a wasan
Kwallon Kafa, da kuma yadda
suka shiga gasar wasa na maza
suka samu nasara. Daga bisani
aka tattauna kan yadda
’yammata za su KoKarta wajen
cimma burinsu na rayuwa,
ta hanyar jajircewa da

himmatuwa kan abin da suka sanya
a gaba na buri.
Maza da suka kalli fim

din sun yaba, kuma ya canza

musu tunani kan ’yammata da

kuma yadda za su rika hulda

da su.

Hoton bidiyon ya tabbatar

da cewa wasannin motsa jiki
na daya daga
cikin hanyoyin
canza rayuwar
zamantakewa.

Shirin “Kick

like a girl,”
an yi ne
domin ya
canza tunanin
al’'umma,
kuma ya
taimaka wajen
hanyar ci gaba a
kan shugabanci

Buga Kamar Yarinya @k

Yammata A Nijeriya Sun Yi Daidal

ya kamata da
Karin samun
haKuri kan
lamurra da fahimta

tsakanin mahalarta

taron wasannin ba tare da

nuna bambancin shekaru ko
jinsi ko yare ko kuma

irin makarantar da ka

fito ba.

Akwai masu jawabi su
biyu, Nneka Ikem, wacce
manaja ce ta wasanni a
gidan Rediyon tarayya da
kuma Chison Mbonu,
ma’aikaciya a Supersport TV,

Duba shafi na 22

Daga shafina 10

tattalin arziKin Kasa; ci
gaba da gudanar da
siyasa da bin tafarkin
aiki bisa doka;

cire duk wani shinge

da zai kawo cikas ga
kasuwanci da saka

jari ga kasuwancin
Amirka; kare ’yancin
mallakar kayan fasaha;
yaKi da cin hanci; dokar
rage talauci, Kara
hanyoyin inganta kiwon
lafiya da ilimi; kare
’yancin dan-Adam da
na ma’aikata, da

kuma hana tursasa

wa yara su yi aiki

mai wuya.

T - Kasar Amirka
na da ’yancin ta ce ga wanda
ya cancanta a tsakanin
Kasashen Afirka?

Amsa — Cancanta,
wani abu ne sananne,
kuma Ka’idance, wanda
Kasashen Afirka sun san
da shi, kuma suna
KoKarin cika sharuddan.
Amma Kungiya ba ta da
niyyar ganin AGOA, ya
zamanto cewar kowane Kasar
Afirka zai kasance a ciki,
ba tare da wani KoKari ba.
Wauri ne da ke da Kudurin
baiwa gwamnatocin Afirka
kafar inganta siyasarsu da
kuma tattalin arziKin Kasa,

amma ba a rika bin tafarki
mara kyau ba.

T - Wadanne sharudda
ne kan fitar da kaya?

Amsa - AGOA na
bayar da kyautar haraji ga
kayayyakin da suka cancanta
ga Kasashen Afirka, daga
nan zuwa shekarar 2015.
Kayayyaki kamar yaduka
da zare daga Amirka da zare,
daga Kasashen dake kudu da
Sahara a Afirka, akwai zare
da yaduka har zuwa 2015,
taguwa da aka sarrafa daga
Kasar Afirka da babu ci gaba
ko kuma Karamar Kasa da
zare da yaduka zuwa 2012.
Taguwa da aka yi da ulu da
zare wanda ba a yi da yawa
a Amirka, kuma ya samo
asali ne daga Kasashen Afirka
da ba su ci gaba ba, da
wasu taguwa da rigunan da
aka yi da ulu; da rigunan
da aka dinka da hannu ko

bayanai na tarihi da aikin

fasaha. A KarKashin doka ta
musamman ta
Kasashen da
ba su ci gaba ba,
wadanda
yanayi ko Karancin
samun su bai zarce
dalar Amirka
1,500 a shekarar
1998, zai
samu Karin rabo
ta hanyar shigo da
kayayyakinsu
kamar zare da

taguwa daga ko’ina ba

tare da biyan haraji ba.

Wannan doka ta musamman

ta gama aiki ne ranar 30 ga

watan Satumba, 2012.

AGOA 1V ya ci gaba da

mayar da Kasashen

Botswana da Namibiya a

matsayin wadanda

ba su ci gaba ba don

su amfana

T - Wadanne

Kasashe ne suka fada

cikin masu Karancin samu,

da dokar su daban ce?

Amsa - Duka

Kasashen Afirka da

ke Kudu da Sahara sun

kasance masu Karancin samu,

a don haka sun cancanci

ko sun fada cikin dokar ta

musamman, amma ban da

Kasashen Botswana da Gabon

Duba shafina 21

Daga shafina 5

tarihi da suke yi,” inji Michel
Sidibe, Babban Sakataren wata
Kungiya mai zaman kanta

a Geneva.

“Sakatariya Clinton ta bayyana
kyakkyawar niyyar gwamnatin
Amirka na cimma burinta. Sannan
ta bude wani shafi ne da zai
Kara mana Kwarin gwiwa. Ina
fatar wannan kira da ta yi zai
taimaka wajen sanya gwamnatocin
Kasashen duniya su tashi tsaye
domin kawo Karshen cutar
Kanjamau.”

Clinton ta kuma nemi
Kasashen duniya da Kungiyoyi
masu taimakawa da su Kara Kaimi
domin a cimma wannan buri. Sai
dai ta kuma yi kira ga sauran
Kasashen da ake tallafawa da
su miKe tsaye wajen magance

da kawar da Kwayar HIV da
Kanjamau da kuma sauran
cututtuka da ke addabar
al’'ummominsu. Ko da yake ba ta
fadi sunayen Kasashen ba.
Ta ce wasu Kasashe sun dogara
ne kacokan kan PEPFAR ta ba
su kudade da kuma sauran masu
ba da tallafi domin su inganta
sashen kiwon lafiyarsu a yayin
da suke amfani da kudadensu a
wasu bangarori na daban. Babbar
sakatariyar Amirkar ta ce, dole ne
su dakatar da wannan dabi’a.
“Kasashe da dama dole ne su
yi koyi da Kasar Afirka ta Kudu da
Nijeriya da Senegal da Rwanda da
Zambiya da kuma sauransu, inda
suke ware wasu kudade daga cikin
kasafin kudinsu domin yaKi da
Kwayar HIV da Kanjamau,”
in ji Clinton.

Shirin gwamnatin shugaban
Kasa, Obama na yaKi da Kwayar
HIV da Kanjamau da sauran
cututtuka a duniya ya zo dai-dai ne
a lokacin da ’yan majalisar Kasar
da sauran jama’a ke neman a rika
yin taka-tsantsan wajen kashe
kudi. Wasu daga cikin wadanda
suka halarci wannan taro sun
buKaci Kasar Amirka ta rage
tallafin kudi da take baiwa
Kasashen duniya a kan kiwon
lafiya a matsayin wata hanya ta
rage kashe kudi, sakatariya
Clinton ta mayar da martani
kamar haka: “A yayin da mutane
masu yawa ke cikin wahala kuma
muna da halin taimakawa. Dole
ne mu yi abin da za mu iya yi,”’
inji Clinton.+

Wannan kasidar shirin ne na Sashin
Labarai na Kasa da Kasa.

Matasa Ke Wayar Da Kan AI’'umma A Kan Cutar HIV Da Kanjamau Ta Hanyar Waka

Daga shafina 7

da cutar.

Taken Amirka ga wannan
rana a shekarar 2012 shi ne -
“Hada kai wajen tabbatar da
Karni mara cutar Kanjamau” ya
kuma fitar da sabbin hanyoyin
bincike da aka samar domin kare
yaduwar cutar Kanjamau. A
ranar 29 ga watan Nuwamba ta
shekarar 2012, sakatariya Hilary
Clinton ta tuna da bikin ranar
Kanjamau ta duniya inda ta
bayyana wani tsari da za a yi
amfani da shi wajen cimma

burin kawar da cutar Kanjamau
a wannan Karni tare kuma da
fito da hanyoyin da gwamnatin
Amirka za ta bi wajen taimakawa
a cimma wannan buri. Nemi
wannan tsari ka karanta.

Wasu daga cikin shirye-
shiryen bikin ranar Kanjamau
ta duniya da gwamnatin Amirka
ke daukar nauyi su ne.

- Sanya jar riga a ranar 30
ga watan Nuwamba, ma’aikatansu
da sauran abokan aikinsu na
sanya jajayen riguna a wannan

rana domin nuna goyon baya ga
ranar kanjamau ta duniya.

- Shiryawa da kuma nuna
kade-kade a filin shakatawa na
Rosa Parks da ke cikin Karamin
ofishin Jakadancin Amirka a
Abuja, Nijeriya.

- A ranar 1 ga watan
Disamba, za a nuna hoton fim
mai taken (Inside Story)
wanda ke nuna alamun cutar
Kanjamau a kimiyyance a Legas,
Nijeriya a gidan silma
na Silverbird. %

Kulla Kawance Na Kasuwanci —Hanya Mafita—

Daga shafi na 10

alkama daga Kasar Amirka,
inda a shekarar 2011 kawai ta
sayo alkamar da kudinta ya kai
Dalar Amirka biliyan 1 da
miliyan 2. Sauran abubuwan da
Nijeriya ke saye daga Amirka,

Daga shafina 19

da Mauritius da Namibiya

da Sechelles da kuma Afirka ta
Kudu. Sai dai kuma wajibi ne
dukkan Kasashen su cika
Ka’idojin AGOA da sharudda
da kuma kayayyakin da za a
amfana don su cancanci

samun fadawa cikin dokar

ta musamman.

Dokar saka jari ta 2006
(AGOA 1V) Ya ci gaba da
baiwa Kananan Kasashen da
ba su ci gaba ba matsayin
wadanda za su amfana
da dokar ta musamman,
kamar Kasashen Botswana
da Namibiya.

T - Yaushe ne za a
fara samun cin moriyar
wannan nau’in taguwar?

Amsa - Duk da cewar za a
fara samun moriyar ne a watan
Oktoba, Kasashe 1,200 da za
su fara cin moriyar, dole ne su

Yakar

Daga shafina 12

yaKi da cin hanci domin
hukunta duk wani jami’i da
aka samu da hannu wajen
karbar rashawa. Ko ta hanyar

sun hada da motoci da tataccen
man fetur da iskar gas da
kuma kananzir.

An sanya hannun yarjejeniyar
kasuwanci da saka jari a 2008.
Ya samar da yanayin gudanar

samu takardar Biza mai
inganci don gudun yin safara
ba bisa doka ba da kuma
amfani da takardun Jabu.
Wajibi ne su tabbatar da bin
Ka’ida sau da Kafa. An riga
an tura duk bayani zuwa
gwamnatocin Afirka ta
hannun ofisoshin jakadun
Amirka a Afirka, Kudu da
Sahara tun ranar 21 ga
watan Oktoba, 2000. Dole
Karshe su kasance wadanda
aka kebe za su samu moriya
KarKashin “US Generalised
System of Preference” (GSP)
ma’ana Kasashen da gwamnatin
Amirka ta kebe, wadanda suka
hada da Kasashen Afirka Kudu
da Sahara su 45.

T - Wadanne dokoki ne
na GSP?

Amsa - AGOA ta umarci
shugaban da ya mayar da
haraji kyauta, Karkashin GSP

bincike ko ma koyar da
dabarun aiki domin gano
dukiyoyin da aka

tara ba bisa Ka’ida ba, aka

boye su a Kasashen waje.

da tattaunawa kan habaka
dangantaka tsakanin Amirka da
Nijeriya kan tattalin arziKin
Kasa da inganta gudanuwar
al’amurran kasuwanci da

saka jari.

kan duk wani kaya, bayan
wakilin Amirka kan cinikayya
(USTR) da hukumar kasuwanci
ta Amirka (USITC) sun tabbatar
da cewar kayan wadanda
aka amince a shigo da su ne
daga Kasashen Afirka. A ranar
21 ga watan Disamba 2000,
shugaban Kasa ya fadada
lokacin da za a samu kyautar
haraji na kayayyaki
KarKashin GSP da AGOA ga
Kasashe na fiye da kayayyaki
1,800, dadin dadawa da
kayayyakin GSP na aKalla
4,600 da ake da su na Kasashen
da ba su da damar samun
moriya a KarKashin dokar
AGOA da GSP.

Karin kayayyakin GSP,
sun hada da wadanda aka
haramta, kamar takalma da
jakunkuna da agoguna. An
amince da su bayan an bi Ka’ida
da muhawarar al’'umma. %

Idan muka hada kai
da abokan huldarmu da ke
Kasashen waje za mu yi
nasarar kawar da cin rashawa
a cikin al’'umma. %

-
Shirin Horon Tsayar Da Yaduwar Cutar Foliyo (N-STOP)....

Daga shafina 15

bincike kan bayanai a likitance

a asibitocin Kananan

hukumomin da manyan

asibitoci don gano wadanda

ba a yi wa allurar foliyo ba.
Domin Karin bayani

game da NFELTP, sai a tuntubi

adireshin NFELTP a
www.nigeria-felt.net. Har ila
yau, don Karin bayani a
tuntubi US-CDC EIS Program,
da kuma EIS www.cdc.gov/eis.
Don Karin bayani kan

kashe cutar foliyo a Nijeriya,

a tuntubi ma’aikatar kiwon

lafiya ta tarayya a adireshinmu
kamar haka, http://www.fmh.
gov.ng/. Don Karin bayani kan
kashe cutar foliyo na duniya
sai a ziyarci Global Polio
Eradication Initiative

website a http:/www.
folioeradication.org.+*

’Yancin Mata Ma, ’Yancin Dan-Adam Ne

Daga shafina 17

da jinsi wajen gallazawa.

Wasu Kungiyoyin farar hula
sun jawo hankali kan yadda
jami’an tsaro za su rika
taimakawa. Sun nemi irin
rawar da za a taka game da
halin gallaza wa mata ta
fannoni daban-daban da ya
hada har da matsayin

shugabanci. Daga Karshe an

nemi Karin azama wajen

wayar da kai ta hanyar amfani

da kafafen yada labarai don

gano hanyoyin azabtar da mata.
Mabhalarta taron sun bayar

da shawara kan samun inda

za a tafi neman taimako da

kuma Karin cewa, jihohi

su kafa dokar hana cin zarafin

mata. Mahalarta taron kuma
sun amince da samar da
wani yanayin yaKi da cin
zarafin mata.

Kwanaki 16 na
tattaunawa kan masifar
cin zarafin mata ya KarKare
ne da bikin ranar ’yancin
dan-Adam na Duniya, ranar 10
ga watan Disamba. %

Buga Kamar Yarinya: ’Yammata A Nijeriya Sun Yi Daidal

Daga shafina 18

kuma tana da bajen FIFA,
kuma duka sun yi bayani
mai gamsarwa kan inganta
matsayin mata ta hanyar
wasannin motsa jiki, ta
nuna musu misalai ta
yadda suka samu nasara a
wasannin da suka zaba wa
kansu. Sun Kara wa yaran
matan Kwarin gwiwa da su
rika yi, su zamanto masu
aiki tukuru su kuma
Kyamaci duk wani yunKurin
Kaskantar da su saboda
matsayinsu na mata.

Daga ajin daukar darasi,

sai aka nufi filin wasa inda
aka baiwa mahalarta taron
T-Shirt na Naija Girls, an
kammala sha’anin da gasar
Kwallon Kafa. An rarraba
matan zuwa kashi 10 domin
gudanar da gwaje-gwaje kan
wasanni wanda wasu
Kwararru suka jagoranta.
Taron gwaje-gwajen ya
ta’allaka ne kan horon
Kwarewa da kuma dabaru

da na tabbatar da Koshin
lafiya, kamar yin

guje-guje da tsalle-tsalle,

da yadda ake sarrafa Kwallon
Kafa ta hanyoyi daban-daban,

misali da Kafa, da kai,
da sauransu.

An zabi ’yammata 21
da gida masu jar taguwa da
na masu ruwan dorawa.
Gidajen biyu sun yi gasar
Kwallo kamar yadda ake yi
a gasar Kwallon duniya.
Wasan ya Kayatar inda
gida mai launin ja suka samu
galaba, kan masu launin
dorawa da ci 6 - 0.

Amma saboda wasan na
sada zumunci ne, sai aka ce
duka sun yi nasara, aka
baiwa kowa lambar yabo har
da alkalan wasa.*

Tsafta Da Magunguna Na lya Zama Kariya
Ga Cututtukan Da Ke Halaka Yara

Daga shafina 12

Kungiyoyin sun ce dole
ne idan ana son kauce wa
yawan mace-macen jarirai
sai an kawar da wannan
cuta ta sanyi mai halaka jarirai
domin a samu damar cimma
burin majalisar dinkin duniya
na rage mutuwar yara ’yan
Kasa da shekaru biyar kafin
shekarar 2015.

Cutar kuma babbar matsala
ce ga tattalin arziKin wasu

iyalai, da al’'ummomi, da
gwamnati in ji Kungiyoyin.
Idan aka tashi tsaye sosai za a
iya magance yawan tsadar
magani da kuma duk wani
kashe kudi da ka iya kawo
tashin hankali ga irin
wadannan iyalai idan aka
bayar da tallafin Dala biliyan
hamsin da daya,
inji Kungiyoyin.

Wasu daga cikin ma’aikatun
Kasar Amirka da ke cikin

wannan Kungiya, sun hada da
cibiyar kawar da cututtuka

da bada kariya da ma’aikatan
lafiya ta Kasa da Kungiyar
hadin gwiwa masu tabbatar
da yin amfani da murhun
girki mai kyau da sashen
Kasar Amirka mai bada tallafi
ga hukumar UNICEF da
Kungiyoyi masu tabbatar da
rigakafi da kuma makarantar
koyar da kiwon lafiya ta John
Hopkins Bloomberg. ¢

Inganta Ruwa Da Tsafta A Jihar Bauci

Daga shafina 13

bangaren samar da ruwa, da
kuma kungiyar samar da ruwa da
tsafta na Afirka (SUWASA),
hukumar ruwa na Bauci ta

kafa kwamiti na musamman

kan inganta kudin shigarta. A
karon farko, al’'umma da yawa
suka fara biyan kudin ruwan
da suka yi amfani da shi,
lamarin da ya sa aka samu
inganci da ci gaba wajen

Game Da Cutar Kanjamau A Nijeriya

Daga shafina 7

da yaduwar cutar kanjamau a
shekarar 2012.

Hukumar bada tallafin
gaggawa ta PEPFAR ga masu
dauke da cutar Kanjamau ta samar
da tallafin kudi har sama da Dala

biliyan biyu da rabi domin yaKki da
cutar Kanjamau a Nijeriya. Tun
bayan kafa ta a shekarar 2004,
PEPFAR ta samu nasarori da dama
kuma ta bada gudunmawarta a
fannin yaKi da cutar Kanjamau a
Nijeriya, musamman taimakawa

Al’ummar Da Ba Ta Da Kanjamau

Daga shafina 7
Saboda yaran nan su ne
za su girma har su kamu
da cutar a yau, amma Kwayoyin

magani da aka samar ya
taimaka wajen rage masu
kamuwa da cutar. Idan kuma

samar da ruwa da kuma kudin
shiga. Majalisar zartarwa ta
Jihar ta amince da sabon dokar
samar da ruwan sha da kuma
tsafta ta kuma sanya hannu a
watan Nuwamba, 2011+

wajen samar da magani ga
masu fama da cutar a Nijeriya
su 488,000.

AKalla mutane miliyan 4.2
ne suka amfana daga shirye-
shiryen yaKi da cutar a
yankunan karkara. %

har suka kamu da cutar, suna
da damar samun kulawa da
zai taimaka wajen hana su

yada cutar ga wasu.%*

Mai Son Yin Karatu A Amirka, Sai ya Tumtubi Cibiyar Samar

Da Bayani A Abuja Da Legas

Kana Son Karatu
A Amirka?

The Education USA. Cibiyar bayar da
shawara kan lokaci, bayani mai inganci
babu Karya. Bayani kan makarantun da
aka amince da su a Amirka ga duk mai
sha’awar karatu a Amirka. Don Karin
bayani kan Education USA a ziyarci:
http://www.educationusa.state.gov.

Ga Cibiyoyin Da Ake Bayar Da Shawara:

Abuja:

Ofishin Jakadancin Amirka, Plot 1075

Diplomatic Drive, Central District Area, Abuja.

Tarho: 234 - 09 - 4614251/4241/4257

Fax: 234 - 09 - 4614334/4010/; email: eacabuja@state.gov.
Facebook: http//www.facebook.com/educationusa.abuja.

Legas:

Ofishin Karamin Jakada, Sashin Hulda da Jama’a,
2 Walter Carrington Crescent;

Victoria Island, Legas.

Telephone: 01 - 460 - 3400/2724/2725/3801/3802.
email: lagos@educationusa.info

Matasan Nijeriya Sun
Tattauna Kan Ci Gaban
Legas Nan Gaba.
A ci gaba da son ganin
ta zama gagarumin birni
nan gaba, matasa da
dama sun ce gwamnatin
Jihar Legas ya dace ta
duKufa wajen bayar da
ilimi da kuma samar da shawara na tsawon lokaci, maimakon
sanya tsammani kan ci gaba na nan-da-nan. Ka karanta a
a:http:/nigeria.
usembassy.gov/pe-09152012.htm/.

Rosa Parks Center
Sashen hulda da Jama'a na Ofishin Jakadancin Amirka
Plot 1075 Diplomatic Drive, Central District Area,
Abuja, Najeriya.

Tarho: 09-461-400 Fax: 0-9-461-4011

e-mail: Ircabuja elstate.gov

Ana budewa daga Karfe 9.00 a.m. - 4.00 p.m.

Litinin zuwa Alhamis.

9.00 a.m — 12 noon Friday

Ga Adireshen mu kamar haka:

Wa]annan bayanai na }asa ana iya samunsu a cibiyar samun
bayanai na Abuja da Legas. Idan kana son zama mamba, sai
a ziyarci: http//tinyurl.com/ircregistration. Don dukkan bayani
a rubuta zuwa ga: ircabuja@state.gov (north) da wyllagos@.
gov(south).

Ranar Cutar Kanjamau, 2012.
Hoto: An sanya wani jan
zare don karrama ranar cutar
Kanjamau a Arewacin White
House. Shugaban Kasa ya yi
jawabinsa a wannan rana na
bikin ranar Kanjamau, 2012.
Samar da al’'umma da ba ta
dauke da cutar
Kanjamau wani aiki ne na
dukkan al’'umma. Yana buKatar sanya kai daga Kasashe,
da kuma hadin gwiwar masu bayar da agaji da Kungiyoyin
farar hula da masu dauke da Kwayar cutar Kanjamau (HIV)
da Kungiyoyin addinai. Masu zaman kansu, Gidauniya da
manyan kamfanoni. Muna tsaye don ganin mun yaKi cutar
Kanjamau, idan mun yi aiki tare, za mu cimma manufa....
A karanta a: http://bit.

Duk da KoKari da aka yi na
yaKi da cin zarafin mata, har
yanzu da sauran rina a kaba.
’Yammata har yanzu na fama
da cin zarafi ta hanyar jima’in

A DAINA Karfi da yaji.
CIN A shekarar da ta gabata,
ElAABI'AAFIN a cikin yara 10 matasa, an

ci zarafin guda daya da
Karfi daga saurayi ko kuma
budurwa. Daya daga cikin
‘yan mata 5 an yi jima’i

da ita Karfi da yaji a
makaranta. A karanta sauran bayani a: http://www.
whitehouse.gov/lis2many.

Whitney M. Young.

Information Resource Centre

Sashin hulda da Jama'a, Karamin ofishin
Jakada, Lamba 2 Walter Carrington Crescent,
Victoria Island, Legas, Najeriya.

Tarho: 01-460-3400

Fax: 01-1-261-2218

e-mail: wytlagos@state.gov

Ana budewa ranar Litinin zuwa Alhamis

Daga Karfe 9.00 a.m. zuwa 12.00 p.m. ranar Juma’a.

A aika da duk e-mail zuwa ga ircabuja@state.gov (Arewa), wyllagos.gov@state.gov (Kudu) ko eacabuja@state.gov.




